
Francisco

A morte de Anténia feriu-me como um raio no
coragom. Poucas palavras cruzara com ela. Algu-
mhas vezes topavamo-nos na escada. Ela baixava, eu
subia. Dizia «<bom dia, dom Francisco» ou «boa tar-
de, dom Francisco», e seguia o seu caminho, sorrin-
do a medo, baixando os olhos. Eu nom som falador.
Ela sempre andava de pressa. Em raras ocasions, ao
voltar do meu trabalho, achei-na na minha casa, ou
no patamar da escada, a falar com Aurélia, por mor
de algumha angueira de vizinhanga. Ia-se aginha
que eu chegava, coa sua passada leve, fugidica, sem
fazer ranger as tdbuas dos degraus, sem fazer run-
gir o xabre espargido sobre o solo esfregado. O seu
cabelo loiro, quase branco, recolhido num monho;
a chambra limpa; a saia de percal. Os olhos eram
de mui claro azul, como aquosos, como apagados.
Mitda, modesta, humilde, como pedindo perdom
por calcar o chao, por respirar o ar. Acostumara-me
a sonhar com ela. Pensava sempre nela cando me
dispunha a dormir, ¢ sabia que me visitaria no
sonho. E visitava-me. Estava ao meu carom men-
tres eu trabalhava na oficina, invisivel aos mais,
sem dizer nada; ou baixava a escada como esbaran-
do por umha encosta de nuvens, chamava a minha
porta, abria-lhe, e murmurava «boa tarde, Francis-
co» e dissipava-se sem falar cousa. As vezes era

umha nena, ¢ jogava comigo, que era um neno, dian-
te da capela de Sam Roque, ou entrava comigo, de
maos dadas, e escuitdivamos a musica do passo da
Sagrada Ceia, contemplando os rostos em penum-
bra do Divino Mestre e os seus discipulos.

Cando soubem que estava embaracada, sentim
umha pontada no coracom. Nos meus sonhos, ago-
ra, chorava grossas baguas, que esbaravam dos
seus olhos doidos e formavam pogas a rentes dos
seus pés. Outras vezes, via-a cair ao mar desde o
peirao de Corujeiras, ou fugir de um cam de dentes
arreganhados polo campo de Baterias. Eu queria bo-
tar-me ao mar para salvi-la, ou bater no cam para
que nom a travasse, mas achava-me coutado por ata-
duras invisiveis. Logo, volvim a sonha-la tranquila,
achegando-se a mim, alongando-se de mim por umha
rua recta, que era a Real, ou a Madalena, mas sem
chegar nunca 4 minha beira nem desaparecer nunca
da minha vista. E agora ela estd morta, e Aurélia
tem no colo o seu neno e da-lhe o biberom.

A finalidade ultima deste exercicio é facer unha banda desefiada nas préximas ddas semanas. Imos por partes:

-Deberés contar cunha historia breve escrita previamente por ti, ou por outra persoa, tamén podes escoller o texto que eu propofio, o capitulo IIT de

Scorpio de Carballo Calero o homenaxeado nas Letras de 2020.
-Usaras dous DINA-4

Enviame:

-Imaxe do texto onde marques como se repartiran as vifietas con nimeros

-Os dous papeis correctamente divididos nas vifietas correspondentes numeradas. Poden ter a forma que queiras pero deben estar separadas.

-Debuxos esbozados nas viiietas onde se vexan os bocadillos e textos necesarios.

Tes ddas posibilidades de mostrarme como evoluciona o traballo:

-Escaneado

-Fotografado. Neste caso coida que non se vexan sobras colocando o papel apoiado sobre unha superficie inclinada ou vertical

Enviao a: xmraplastica@gmail.com antes do remate da primeira semana

Como saberés este exercicio non é avaliable, pero sup6n unha practica moi ttil para avanzar na materia.

Un sauddo e céidate

